ԱՄՓՈՓԱԹԵՐԹ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՕՊԵԿ-Ի միջազգային ԶԱՐԳԱՑՄԱՆ հիմնադրամի ՄԻՋԵՎ «ԿԱՆԱՉ, ԴԻՄԱԿԱՅՈՒՆ ԵՎ ներառական զարգացման քաղաքականության ծրագիր» ՎԱՐԿԱՅԻՆ համաձայնագրի ստորագրման ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ 

ՀՀ կառավարության որոշման նախագծի

	1. ՀՀ ֆինանսների նախարարություն
	28.09.2023թ.

	
	№Ն/5-2/18535-2023

	Հայաստանի Հանրապետության (այսուհետ՝ Վարկառու) ու ՕՊԵԿ-ի միջազգային զարգացման հիմնադրամի (այսուհետ՝ ՕՊԵԿ Հիմնադրամ) միջև «Կանաչ, ներառական և կայուն զարգացման քաղաքականության ծրագիր» վարկային համաձայնագրի նախագծի (այսուհետ՝ Համաձայնագիր) համաձայն՝ ՕՊԵԿ Հիմնադրամը համաձայնում է Վարկառուին տրամադրել 50 մլն եվրո գումարի չափով վարկավորում հետևյալ պայմաններով և դրույթներով.

· վարկի մասհանման արժույթ՝ եվրո,

· վարկային միջոցների մասհանման եղանակ՝ մեկ մասհանման հայտի միջոցով,

· վարկի տարեկան տոկոսադրույք՝ լողացող, 6-ամսյա EURIBOR + 1.61% (25.09.2023թ. դրությամբ 4.122%+1.61%)

· վարկի մարման ժամկետ՝ 20 տարի, որից արտոնյալը՝ 5 տարի,

· պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկվում է համաձայնագրի ստորագրումից 60 օր հետո, 

· միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի ոչ ուշ քան համաձայնագրի ուժի մեջ մտնելուց 90 օրվա ընթացքում, 

· վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա ապրիլի 15-ին և հոկտեմբերի 15-ին, 

· մայր գումարի մարումը իրականացվելու է սկսած 2028թ. հոկտեմբերի 15-ից մինչև 2042թ.  հոկտեմբերի 15-ը՝ վարկի գումարի 3.33%-ի չափով, իսկ 2042թ. ապրիլի 15-ին՝ վարկի  գումարի 3.43%-ի չափով:

· վարկային միջոցների օգտագործման վերջնաժամկետ՝ 2024թ. դեկտեմբերի 31: 

Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	2. ՀՀ արդարադատության նախարարություն
	10.04.2023թ.

	
	№ 14.2/17435-2023

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման:  

Ուշադրություն ենք հրավիրում Նախագծի 5.02-րդ կետին, որով սահմանվում է, որ որևէ հատկացում չի կատարվում, քանի դեռ ՕՊԵԿ հիմնադրամին չեն գոհացրել՝ 

ա) Սույն համաձայնագրի 1-ին հավելվածում ամրագրված նախնական միջոցառումների կատարման առնչությամբ ներկայացված ապացույցները,

բ) Վարկառուի կողմից Ծրագրի իրականացման առաջընթացը, 

գ) Վարկառուի մակրոտնտեսական քաղաքականության շրջանակի համապատասխանությունը։ 

Նշված դրույթը խնդրահարույց է իրավական որոշակիության տեսանկյունից, մասնավորապես՝
- պարզ չէ, թե ինչպե՞ս պետք է մեկնաբանել մակրոտնտեսական քաղաքականության շրջանակի համապատասխանություն հասկացությունը,
- ինչպես նաև հասկանալի չէ, թե ի՞նչ չափանիշներով պետք է գնահատվեն Ծրագրի իրականացման առաջընթացը կամ նախնական միջոցառումների կատարման առնչությամբ ներկայացված ապացույցները և թե ո՞ր դեպքերում դրանք կհամարվեն ՕՊԵԿ հիմնադրամին գոհացնող:
	Ընդունվել է ի գիտություն:

Չի ընդունվել,

քանի որ Ծրագրի շրջանակներում բյուջետային աջակցության միջոցների ստացման համար նախապայման է հանդիսանում երկկողմ փոխհամաձայնեցված քաղաքականության գործողությունների աղյուսակով սահմանված՝ մի շարք ոլորտներում միջոցառումների և բարեփոխումների իրականացումը, որ նույնական է Համաշխարհային բանկի հետ 04.04.2023թ.-ին ստորագրված վարկային համաձայնագրի քաղաքականության աղյուսակի հետ: Նշենք, որ նախապայման հանդիսացող միջոցառումները պատշաճ կերպով իրականացվել են, դրանց իրականացումը հավաստող փաստաթղթային ապացույցները ներկայացվել են ՕՊԵԿ Հիմնադրամ, և վերջինիս կողմից գնահատվել լիարժեք կատարված:

«Մակրոտնտեսական քաղաքականության շրջանակի համապատասխանության» հարցի հետ կապված 07.03.2023թ.-ին ՕՊԵԿ Հիմնադրամ  է ներկայացվել Զարգացման քաղաքականության նամակը, որը նույնպես  նույնական է ՀԲ 23.02.2023թ. ներկայացված  Զարգացման քաղաքականության նամակին:

	3. ՀՀ արտաքին գործերի նախարարություն
	03.04.2023թ.

	
	№ 1111/16715-23

	Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, ներառական և կայուն զարգացման ծրագիր»  վարկային համաձայնագրի նախագծով նախատեսվում է 50 մլն եվրոյի չափով վարկ տրամադրել Հայաստանի Հանրապետությանը: 

Ծրագրի նպատակն է նպաստել Հայաստանում կանաչ, դիմակայուն եւ ներառական զարգացմանը: Վարկային միջոցները նախատեսվում է հատկացնել ի աջակցություն Հայաստանի Հանրապետության կառավարության կողմից իրականացված նախնական միջոցառումներին, որոնք վերաբերվում են էներգաարդյունավետության, մթնոլորտային օդի պահպանության, նոր կրթական ծրագրի ներդրման, արդարադատություն և կոռուպցիայի դեմ պայքարի ոլորտներին և որոնք արդեն իսկ ամրագրված են ՀՀ կառավարության համապատասխան որոշումներով:
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, ներառական և կայուն զարգացման ծրագիր»  վարկային համաձայնագրի ստորագրումը։ 
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:


	Ընդունվել է ի գիտություն:



	4. ՀՀ շրջակա միջավայրի նախարարություն
	10.04.2023թ.

	
	№ 1/08.3/6330-23

	Շրջակա միջավայրի նախարարությունն առաջարկում է «Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, ներառական և կայուն զարգացման քաղաքականության ծրագիր» վարկային համաձայնագրի նախագծի «Prior Action 3»  և «Prior Action 4» պարբերությունները խմբագրել՝ հաշվի առնելով հետևյալը. 

· 2022 թվականի դեկտեմբերի 7-ին Ազգային ժողովի կողմից 2-րդ ընթերցմամբ և ամբողջությամբ ընդունվել է «Մթնոլորտային օդի պահպանության մասին» Հայաստանի Հանրապետության օրենքում փոփոխություն կատարելու մասին» օրենքը (ՀՕ-522-Ն),
· 2023 թվականի մարտի 22-ին Ազգային ժողովի կողմից առաջին ընթերցմամբ ընդունվել է «Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքում փոփոխություն կատարելու մասին» օրենքի նախագիծը և նախատեսվում է օրենքը երկրորդ ընթերցմամբ և ամբողջությամբ ընդունել մինչև ս.թ մայիսի առաջին տասնօրյակը:
	Ընդունվել է ի գիտություն:

	5. ՀՀ ՏԿԵՆ Պետական գույքի կառավարման կոմիտե
	04.04.2023թ.

	
	№ԳՍ/17.1/9655-23

	 Հայաստանի Հանրապետության և ՕՊԵԿ հիմնադրամի միջև «Կանաչ, ներառական և կայուն զարգացման քաղաքականության ծրագիր» միջազգային վարկային համաձայնագրի նախագծով Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	6. ՀՀ աշխատանքի և սոցիալական հարցերի նախարարություն
	07.04.2023թ.

	
	№ ՆՄ/ԱՆՄ-2-1/8433-2023

	Դիտողություններ և առաջարկություններ չկան


	Ընդունվել է ի գիտություն:

	7. ՀՀ էկոնոմիկայի նախարարություն
	18.04.2023թ.

	
	№ 01/6275-2023

	Ներկայացվել է «Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, ներառական և կայուն զարգացման քաղաքականության ծրագիր» վարկային համաձայնագրի նախագծի լրամշակված տարբերակ։
	Ընդունվել է, կատարվել համապատասխան փոփոխություն:

	8. ՀՀ տնտեսական մրցակցության պաշտպանության պետական հանձնաժողով
	31.03.2023թ.

	
	№ ԳԳ/265-2023

	Դիտողություններ և առաջարկություններ չկան
	Ընդունվել է ի գիտություն:

	9. ՀՀ կրթության, գիտության, մշակույթի և սպորտի նախարարություն
	05.04.2023թ. 

	
	№ 01/21/7813-2023

	«Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, ներառական և կայուն զարգացման քաղաքականության ծրագիր» վարկային համաձայնագրի նախագծի Հավելված 1-ում, ՀՀ կրթության, գիտության, մշակույթի և սպորտի նախարարության գործունեության առնչվող՝ 2.01 կետի բ) ենթակետի Ուղղություն 2-ի «ii) Նախնական միջոցառում 6. Դեպի ուսումնառության վերջնարդյունքներ ուղղվող՝ կարողությունների վրա հիմնված նոր կրթական ծրագրի ներդրում» միջոցառմամբ ամրագրվել է.

Կրթական համակարգում ուսումնառության վերջնարդյունքները բարելավելու համար Վարկառուն հաստատել և Ազգային ժողովի հաստատմանն է ներկայացրել «Կրթության մինչև 2030 թվականը զարգացման պետական ծրագիրը», որի ռազմավարական ուղղությունների թվին են դասվում դեպի ուսումնառության վերջնարդյունքներ ուղղվող՝ կարողությունների վրա հիմնված նոր կրթական ծրագրի ընդունումը՝ կարևորելով բնական գիտությունների, տեղեկատվական տեխնոլոգիաների, ճարտարագիտության և մաթեմատիկայի, «կանաչ» կրթությունը և օտար լեզուների ուսուցումը, որի ապացույցն է Կառավարության 2022 թվականի հուլիսի 28-ի թիվ 1174-Ա որոշումը։

Նախնական միջոցառումն ամբողջությամբ կատարվել է և համահունչ է կրթության ոլորտում ՀՀ կառավարության որդեգրած քաղաքականությանը:
	Ընդունվել է ի գիտություն:

	10. Քաղաքաշինության կոմիտե
	11.04.2023թ.

	
	№ 01/21/4282-2023

	Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, ներառական և կայուն զարգացման քաղաքականության ծրագիր» վարկային համաձայնագրի նախագծի վերաբերյալ ՀՀ քաղաքաշինության կոմիտեն առաջարկում է.

«Prior Action 2 - Promoting Energy Efficiency» բաժնում «by Decree No. 1459-L dated September 22, 2022» բառերը փոխարինել «by Decrees No. 520-L dated April 15, 2022, No. 775-L dated May 26, 2022» բառերով:  
	Ընդունվել է, 

կատարվել համապատասխան փոփոխություն:

	11. ՀՀ կենտրոնական բանկ
	08.08.2023թ

13.09.2023թ.

	
	№ 15.3-07/274-23

№ 15.1-07/717-23

	«Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, ներառական և կայուն զարգացման քաղաքականության ծրագիր» վարկային համաձայնագրի նախագծի (այսուհետ՝ Նախագիծ) հետ կապված հիմնական նկատառումը վերաբերում է Նախագծի 5-րդ հոդվածի 5.04-րդ կետով նախատեսված Եվրոյով բացվող հաշվի վերաբերյալ դրույթներին:


Նկատի ունենալով այն հանգամանքը, որ համաձայն Հայաստանի Հանրապետության կենտրոնական բանկի և Հայաստանի Հանրապետության ֆինանսների նախարարության միջև կնքված «Հաշվի սպասարկման պայմանագրի», կնքվող վարկային գործընթացների շրջանակներում ստացված արտարժույթով գումարները փոխարկվում են ՀՀ դրամի և փոխանցվում են Կենտրոնական բանկի կողմից սպասարկվող գանձապետարանի միասնական դրամային հաշվին, առաջարկում ենք Նախագծի 5.04 կետը վերախմբագրել այդ տրամաբանությամբ և ըստ այդմ հաշվի վարման նկատմամբ առկա այլ դրույթների կարգավորումները սահմանել գանձապետարանի միասնական հաշվի նկատմամբ: 

Հայաստանի Հանրապետության կենտրոնական բանկը (այսուհետ՝ Կենտրոնական բանկ) «Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, դիմակայուն և ներառական զարգացման քաղաքականության ծրագիր»»  վարկային համաձայնագրի  լրամշակված նախագծի (այսուհետ՝ Նախագիծ) վերաբերյալ հայտնում է հետևյալը․ 

Հաշվի առնելով այն հանգամանքը, որ Կենտրոնական բանկի և Ֆինանսների նախարարության միջև կնքված «Հաշվի սպասարկման պայմանագրի» համաձայն վարկային պայմանագրերի շրջանակներում արտարժույթով ստացված գումարները փոխարկվում են ՀՀ դրամի և փոխանցվում են Կենտրոնական բանկի կողմից սպասարկվող գանձապետական միասնական դրամային հաշվին՝ Կենտրոնական բանկը ինչպես աշխատանքային կարգով, այնպես էլ 08.08.2023 թվականի թիվ 15․3-07/274-23 գրությամբ առաջարկել էր Նախագծի 5-րդ հոդվածի 5.04 կետը խմբագրել այդ տրամաբանությամբ և, ըստ այդմ, հաշվի վարման նկատմամբ առկա դրույթների կարգավորումները սահմանել գանձապետարանի միասնական հաշվի նկատմամբ: 


Հաշվի առնելով վերոգրյալը՝ առաջարկում ենք Համաձայնագրի նախագծի 5.04 կետը շարադրել հետևյալ խմբագրությամբ․

«The Borrower shall nominate an account (Loan account) and the proceeds of the Loan shall be transferred by the OPEC Fund to the Borrower's Loan account  through the Borrower's Single Treasury Account held with the Central Bank of Armenia which details will be duly notified by the Borrower to the OPEC Fund in the withdrawal request. The Loan proceeds shall be deemed to have been withdrawn by the Borrower from the date of transfer. Any interest accruing from the Loan Account shall not constitute part of the principal Loan amount for the purposes of repayment of the Loan».

Նախագծի 5.06 կետի վերաբերյալ հայտնում ենք, որ Վարկային պայմանագրով վարկառու է հանդիսանում Հայաստանի Հանրապետությունը՝ ի դեմս Ֆինանսների նախարարության (այսուհետ՝ Հանրապետության Ֆինանսների նախարարություն), ուստի Կենտրոնական բանկի որևէ հաշիվ աուդիտի չի կարող ենթարկվել։ Կենտրոնական բանկը Ֆինանսների նախարարության պահանջով կարող է վերջինիս տրամադրել տվյալ վարկային պայմանագրի շրջանակներում միասնական գանձապետական հաշվի շարժերի վերաբերյալ տեղեկատվություն։
	Ընդունվել է ի գիտություն:

Ընդունվել է, 

կատարվել համապատասխան փոփոխություն:



	12. Կոռուպցիայի կանխարգելման հանձնաժողով
	20.04.2023թ.

	
	№ 01/951-2023

	Դիտողություններ և առաջարկություններ չկան 
	Ընդունվել է ի գիտություն:


